
Beavdegirji

11. – 12.02.2008 - Sámi girkoráđđi
13.02.2008 – Oktasaščoahkkin Girkoráđiin ja Girkuidgaskasaš ráđiin
Oslo

Čoahkkimis ledje: 

Tore Johnsen, jođiheaddji

Ingrid Johansen
Tor Berger Jørgensen 

Ellen Cecilie Triumf (ii oasálastán GGR/Bismačoahkkima oktasaščoahkkimis 13.02.08)

Ingrid Jåma oasálasttii GGR/Bismačoahkkima oktasaščoahkkimis 13.02.08.

Eai boahtán:
Ingrid Jåma (guovvamánu 11.- 12. beivviid)

Mareno Mikkelsen, ja iige su várrelahttu Inga Karlsen

Inga Marie Nordstrand, ja iige su várrelahttu Niillas H. Nystad

Jonhild Joma, ja iige su várrelahttu Maj-Lis Kant

Čállingoddi:

Rávdná Turi Henriksen

Asta Johnsen

Inger Anna Gaup Gustad

Berit Alette Mienna
Gerd Karin Røsæg, GR
Per Dehlin, GR (vuosttaš beaivvi)

Áššelistu:
Ášši SGR 02/2008: 
Čoahkkingirjjit  

Ášši SGR 03/2008:  
Referáhttaáššit 



Ášši SGR 04/2008:  
Diehtoáššit   

Ášši SGR 05/2008:  
Guovddášgirkolaš ráđiid jahkedieđáhus 2007  
Ášši SGR 06/2008:  
Guovdášgirkolaš ráđiid jahkeplána 2008

Ášši SGR 07/2008:  
Guovdášgirkolaš ráđiid bušeahtta 2008

Ášši SGR 08/2008:  
Stádabušeahtta 2009. Vuoruheamit girkui ollislaččat
Ášši SGR 09/2008:  
Stádabušeahtta 2009. Vuoruheamit girkoráđđái
Ášši SGR 10/2008:   
OVF 2008. Juolludeamit sámi girkoeallimii

Ášši SGR 11/2008:  
Norgga girku višuvdnadokumeanta 2009 – 1. geardde meannudeapmi     
Ášši SGR 12/2008:  
SGR čállingotti kantuvra – guovvamánu 2008 stáhtus

Ášši SGR 13/2008:  
Norgga girku ipmilbálvalusođastus ja sámi girkoeallin
Ášši SGR 14/2008:  
Sámi nuoraidbargu 2008
Ášši SGR 15/2008:  
Guovddášgirkkolaš ráđiid čoahkkinplána 2009

Ášši SGR 16/2008:  
ROE-fága. Evttohus rievdadit oahpahuslága – gulaskuddancealkámuš
Áššelistu dohkkehuvvui čuovvovaš mearkkašumiin: 

Ráđđi bivdá sáddet áššebáhpiriid buori áiggis ovdal čoahkkima. 

SGR 02/08
Čoahkkingirjjit
1. Čoahkkingirji Sámi girkoráđi čoahkkimis 04. - 05.09.2007, Raavrhvijhke
2. Čoahkkingirji Sámi girkoráđi bargolávdegotti telefunčoahkkimis 18.10.2007

3. Čoahkkingirji Sámi girkoráđi bargolávdegotti telefunčoahkkimis 07.01.2008

Mearrádus: 


Sámi girkoráđđi dohkkeha čoahkkingirjjiid.
SGR 03/08
Referáhtaáššit
1) Čoahkkingirji Girkoráđi čoahkkimis 13. - 14.09.2007 Girku viesus 

2) Čoahkkingirji Girkuidgaskasašráđi čoahkkimis 11. - 12.09.2007 Girku viesus 

3) Čoahkkingirji Sámi girkoráđi nuoraidlávdegotti čoahkkimis 28.11.2007 Oslos

4) Åarjelhsamien Gærhkoejielemen Moenehtse (ÅGM) Utvalg for sørsamisk kirkeliv:


- Referáhtta čoahkkimis 04. - 05.09.2007, Raavrhvijhke

- Reive SGR:s 29.11.07 Nidarosa bismagotteráđđái sámi girkoeallin plána birra 


- Referáhtta čoahkkimis 18. - 19.11.2007, Muoffie


- Bovdehus 27.11.07 Nidarosa bismagotteráđis čoahkkimastit SGR` jođiheddjiin ja 1

        GR` ovttasteddjiin Rørosas 29.02 – 01.03.08

5) Referáhtta Sámi girkoreallinplána bargojoavkku čoahkkimis 04.10.2007 Oslos

6) Sámi ipmilbálvaluseallin resursajoavkku čoahkkingirji ja loahpparaporta čoahkkimis 

         22. - 23.11.2007 Oslos 

Mearrádus:


Sámi girkoráđđi váldá referáhttaáššiid diehtun čuovvovaš mearkkašumiiguin: 


3. čuoggái:  


SGR hálida giitit Sámi girkoráđi nuoraidlávdegotti (SGNL) mávssolaš barggu ovddas 
riikkadásis Norgga girkus. Okta oinnolaš boađus das lea earret eará leamaš sámi 
nuoraid čielga ovddasteapmi Nuoraid girkočoahkkimis daid jagiid go SGNL 
doaibman. Minddár čujuhuvvo SGR meannudeapmái SGR áššis 14/08. 


6. čuoggái:


Sámi giroráđđi hálida giitit Sámi girkoeallin resursajoavkku vuđolaš barggu ovddas 
dan mandáhta vuođul mii lei addon. Resursajoavku lea erenoamážit ságastallan 
prinsihpalaš ja bajitdási gažaldagaid sámi ipmilbálvaluseallima ovddideamis. Ja 
lávdegoddi lea dasa buktán máŋga buori mearkkašumi. Ráđđi bivdá loahpparaportta 
atnit resursadokumentan Norgga girku ipmilbálvaluseallinbargguin viidáseappot. 
Resursajoavkku bargu čájeha maid ahte dákkár bargovuohki lokte sámi girkoeallima 
reálgelbbolašvuođa oidnosii. Dákkár bargovuogis leat ovdamunit maid soaitá sáhttit 
fievrredit eará surggiide sámi girkoeallin bargguin. 

SGR 04/08
Diehtoáššit

1) Sámi girkobeaivvit 2009 Anár:
      - Referáhtta oktasaščoahkkimis gaskal SGR ja Ruoŧa girku Sámi girkoráđis 18.09.07 

        Romssas
- Referáhtta čoahkkimis Uleåborgas 13.12.07 gaskal Norgga, Ruoŧa ja Suoma

              ovddasteddjiid

            Njámmálaš dieđut ráđđejođiheaddjis ja doaibmi váldočállis: 
   Čoahkkimis Anáris 13.12.07 bohte ovttaide gos Sámi girkobeivviid vuođđudus galgá 

   leat. Barggut prinsihppaprográmmain ja Sámi girkobeivviid 2009 prográmmain leat 

   jođus. Suoma bealde lea biddjon 100 % resursa dán bargui

2) Sámegiela geavaheapmi Divttasvuona girkuin: 

- Reive 09.10.07 Lulli-Hålogalándda bismas Divttasvuona oktasašráđđái, Ájluovtta/-


  Helland searvegotteráđđái, Korsnes searvegotteráđđái ja Gásluovtta searvegotte-


  ráđđái 

- Čoahkkingirji Divttasvuona girkolaš oktasašráđi čoahkkimis 27.11.07

3) Det praktisk-teologiske seminar, Oslo: Reive 20.09.07 ja reive 29.11.07; áirasat ođđa 
         GOD stivrii

4) Raporta Árvokonferánssas 18 - 20.09.07 Romssas
5) Reive 10.10.07 Davvi-Hålogalándda bismas; sávaldagat Sámebáhppačoahkkimis Davvi-Hålogalándda bismagottis, 13. - 14.06.07
6) Referáhtta Utvalg for ungdomsspørsmål (Ufung) čoahkkimis 20.11.07 Oslos

7) Reive 28.01.08 SGR:s Norgga Sámemišuvdnii; jearaldat buktit mearkkašumiid sámi girkoeallinovddideami plánii

8) Raporta 30.11.07 Buolbmát ja Deanu girkolaš oktasašráđiin: Guossit Ecuadoras Sis-Finnmárkku proavássuohkanii, 22.08 - 03.09.07
9) Álgoálbmotprográmma CLAI-CMI 2006 - 2008

10) Bismagalledanraporta Moasát girkogielddas 12 - 16.09.07
11) Bismagalledanraporta Berg ja Torsken báhppasuohkaniin 10 - 14.10.07
12) Aviisačállosat 
Lassi diehtoáššit – njálmmálaččat:  

13) GGD ja KA leat ráhkadan gihppaga; ”Veiledningshefte – seksuelle overgrep” mii olggosaddojuvvui jagis 2007
14) Dieđut davvisámi 1978-liturgiijaid stáhtusa birra

Meakkašumit: 

2. čuoggái: 
Lulli-Hålogalándda bisma lea reivvestis 9.10.07 čállán earret eará Ájluovtta/Helland searvegotteráđiide sámegiela geavaheami birra girkus. 

Lea buorre go bisma nu čielgasit dadjá ahte Divttasvuotna lea oassi sámegiela hálddašan-guovllus, daiguin geatnegasvuođaiguin maid dat mielddisbuktá, ja danne deattuha man dehálaš lea joatkit sámegiela geavahit ipmilbálvaluseallimis. 

SGR ii leat dattege ovttaoaivilis bisma ipmárdusain gokčat girkodulkagoluid guovttegielat-ruđaiguin Divttasvuona suohkanis. Ráđđi hálida aiddostahttit ahte girkodulkabálvalus gullá báhppabálvalussii ja danne lea BGR mii galgá gokčat dáid goluid. Ájluokta /Helland searvegotteráđiin lea dattege riekti oažžut guovttegielatruđaid Divttasvuona suohkanis Girkolága § 15 vuođul. Lulli-Hålogalándda bismagotteráđđi berre dán áššis bargat oažžut sámi girkodulkavirggi Divttasvutnii. 

Sámi girkoeallima ovddidanplána barggus lea dehálaš oažžut mielde guđeládje ruđalaš ovddasvástádus galgá juhkkojuvvot sámegiela geavaheami oktavuođas girkus.   

13. čuoggái:
Ráđđi atná gihppaga ”Veiledningshefte – seksuelle overgrep” mávssolažžan ja bivdá GGD ja KA jorgalit váldosisdoalu das jorgalit sámegillii.

14. čuoggái:
Ráđđi lea ožžon njálmmálaš dieđuid davvisámi liturgiijaid barggu birra ja ahte musihkka buot osiide ii leat vel gárvvistuvvon. Ráđđi čujuha mearrádussii SGR áššis 20/07 ja addá čállin-goddái válddi gávdnat čovdosa mii dahká vejolažžan olggosaddit liturgiijaid nu jođánit go vejolaš. 

Mearrádus:


Sámi girkoráđđi váldá diehtoáššiid diehtun daiguin mearkkašumiiguin mat ovdanbohte 
čoahkkimis. 

SGR 05/08
Guovddášgirkolaš ráđiid jahkedieđáhus 2007   
Čoahkkáigeassu 

Girkočoahkkin 2004 mearridii addit Girkoráđđái válddi dohkkehit  Girkuidgaskasaš ráđi ja Sámi girkoráđi jahkeplánaid. Dat mearkkaša ahte Girkoráđđi dohkkeha dieđáhusa buot golmma ráđi ovddas ja sádde dan diehtun Girkočoahkkimii ja departementii.  

Mearkkašumit:

Jahkedieđáhussii, I. kapihttalis: 
Váldočálli lotnahuvvui borgemánus 2007. Sámi oskooahpahuskonsuleantavirgi lea doalahuvvon bargi haga 2. jahkebealis 2007. 

Jahkedieđáhussii, 5.5 čuokkis álgoálbmogiid birra:
SGR jođiheaddji oasálasttii LML ráđđečoahkkimis Lundas njukčamánus ovddasteaddjin LML álgoálbmotságastallamiin Kárášjogas čakčamánus 2006. LML ráđđečoahkkin mearridii vuosttaš gearddi plána iežas álgoálbmotbargguide jagi 2007 rájes. 

SGR:s lei geassemánus čoahkkin LML:in gos lei sáhka ásahit álgoálbmotprográmma LML 2003 váldočoahkkima čuovvoleapmin. 

GGR nammadii SGR` ráđđeaddi GM prográmma coregroup”Just and inclusive communites” miellahttun gos álgoálbmotprográmma lea. SGR lea ovttasbargan GGR:in oažžut sadjái ođđa álgoálbmotkonsuleantta GM:i.  

Mearrádus:

Sámi girkoráđđi dohkkeha dieđáhusa Sámi girkoráđi doaimmas jagis 2007 daiguin 
mearkkašumiiguin mat ovdanbohte čoahkkimis. Dieđáhus sáddejuvvo Girkoráđđái 
dohkkeheapmái. 

SGR 06/08
Guovddášgirkolaš ráđiid jahkeplána 2008
Čoahkkáigeassu 

Guovddášgirkolaš ráđiid jahkeplána lea ráhkaduvvon Girkočoahkkima mearrádusaid ja departementta juohkinreivve vuođul. Maiddái miellahttuvuohta ekumenalaš lihkadusain ja šiehtaduvvon girkošiehtadusat váikkuhit plána. Plánat mearriduvvojit guovddášgirkolaš ráđiin, ja Girkoráđđi lea dan ekonomalaš ovddasvástideaddji.

Mearkkašumit: 

Organisašuvdnaovddideapmi (8. s): 

Sámi girkoeallin lea fas bealistis bajáshuksendilis Norgga girkus. Galggašii namuhuvvot ahte dál lea mannolat ja árvvoštallan SGR boahtteáiggi kanturbáikki mearrideamis.  

SGR hástalusat 2008: 

Bajemus teakstabihtás 9. s: ”maiddái SGR čállingotti kanturbáikki sirdin gažaldat ferte gehččojuvvot dakkár oktavuođas ja čielggaduvvot jagi 2008 mielde”. 

SGR oaidná ahte dađibahábut ii leat vejolaš joatkit áššesurggiid nugo nuoraidbarggu ja álgoálbmotbarggu, mat ráđđái leat dehálaččat maŋŋil go prošeaktaáigodat lea nohkan. Ášši mávssolašvuođa dihte, ja daid buriid vásihusaid vuođul lea midjiide hástalus gávdnat saji joatkit dáiguin bargosurggiiguin. 

Sámegiella 10. s.

01.01.08 rájes leat buot golbma almmolaš sámegiela fátmmastuvvon sámegiela hálddašanguvlui. 

Álgoálbmogat: 9. s: 

SGR hálida oažžut maŋemus dieđuid álgoálbmotgažaldagain ráđi lahtu bokte KISP:as. 

I Oassemihttu: 22-23. s. 1a) … lullisámegillii. 

Čuokkis 4. 22-23. s. Doaibmabidju: - olgguldas ovttasbargoguoimmit: Sámediggi/earát  


Mearrádus:  

Sámi girkoráđđi mearrida ovddiduvvon jahkeplána árvalusa ráđi bargguide jagis 2008 
daiguin rievdadusaiguin mat ovdanbohte čoahkkimis. 

SGR 07/08
Guovddášgirkolaš ráđiid bušeahtta 2008   
Čoahkkáigeassu:
Bušeahtta lea juhkkojuvvon 48,8 mill. kr rámma siskkobealde, mas 26,9 kr leat bálkkát ja bargoaddidivat. Sisaboahtu lea 7,9 mill. kr. Oskkoldatdialoga bargui lea ásahuvvon ođđa virgi, nuoraidkonsuleanta doalahuvvo olles virggis ja lea evttohus ásahit ođđa virggi diehtojuohkin/gulahallan bargguide. 


Mearrádus:  

Sámi girkoráđđi váldá ovddiduvvon evttohusa diehtun čuovvovaš kommeanttaiguin:


1) Sámi girkoráđđi bivdá Girkoráđi ovttasbargat KA:in čielggadit makkár váikkuhusat 

    sámelága giellanjuolggadusain galget leat girkui báikkálaččat, guovlluin ja 

    guovddáš dásis

2) Sámi girkoráđđi čujuha ahte daid bajábeale namuhuvvon guovlluid siskkobealde 

    galgá láhččojuvvot vejolašvuohta geavahit lulli-, julev- ja davvisámegiela
SGR 08/08
Stádabušeahtta 2009. Vuoruheamit girkui ollislaččat
Čoahkkáigeassu 

Daid mearkkašumiid ja juolludeami vuođul mii lea jahkái 2008 addon ja dan ollisgirkolaš árvvoštallama vuođul mii lea dahkkon Norgga girku ekonomalaš dilis, evttoha Girkoráđđi čuovvovaš vuoruhemiid jagi 2009 stádabušeahtas: 

· Oskooahpahusođastus 

· Diakonála vuoruheapmi Diakonal satsing

· Searvegoddebáhppavirggit searvegottiin gos álbmoga lassáneapmi lea stuoris ja sierrabáhppavirggit
· Válggat ja demokratiija 

Lagat čilgehus dáidda vuoruhemiide lea addon áššečielggadeamis vuolábealde. Dát juolludanevttohusat leat eanas ovddeš mearrádusaid čuovvoleamit, vai daid sáhttá čađahit biddjojuvvon plánaid mielde ja dáinna lágiin olahit buoremus beavttu mearriduvvon mihtuid ektui.

Seammás hálida Girkoráđđi čujuhit soames eará surggiide gokko Norgga girkus leat stuora hástalusat. Dat leat: 

· Báikkálaš girku ekonomiija  

· Girkovisttiid bajásdoalahus ja ođasmahttin, ráfáidahttojuvvon ja ráfáidahttinveara girkut. Reantobuvttadanortnega viidásetfievrredeapmi
· Norgga girku miellahttoregisttár
· Girkolaš ođastus- ja čielggadanbarggut boahttevaš stáhta-girku oktavuođas, girkoortnet ja sisgirkolaš organiseren
· Girku ja kultuvra  

· Bissovašođastus – Dálkkádat ja biras 

Evttohus mearrádussii
1. Girkoráđđi hálida dovddahit fuolastuvvama báikkálaš girku ekonomiijas ja sakka deattuhit dárbbu lasihit juolludemiid báikkálaš girkui. Lea erenoamáš dárbu doaibmabijuide smávit oktasašráđiid ektui. Girkoráđđi hálida maid deattuhit dárbbu lassi juolludemiide girkolaš doaimmaide suohkaniin ja fuolastuvvama váilevaš bajásdoalahusa girkuin. Girkoráđđi oaivvilda reantobuvttadanortnega rámmat fertejit farggamusat lasihuvvot. 
2. Oktasašgirkolaš doaibmabijuin áigu Girkoráđđi vuoruhit Oskooahpahusođastusa, 
      diakonála vuoruheami guovddážis, guovlluin ja báikkálaš dásis, báhppavirggiid 

      searvegottiin gos álbmoga lassáneapmi lea stuoris ja sierrabáhppavirggit, ja resurssat

      bargguide mat gusket válgii ja demokratiijai.
3.   Girkoráđđi bivdá dál juolludit dárbbašlaš ruđaid ovddidit ja jođihit ođđa

      miellahttoregistara ja elektruvnnalaš girkogirjji. 

4.   Girkoráđđi čujuha dárbbu juolludemiide geahččalan- ja ovddidandoaibmabijuide 

      girkus/searvegottiin ja girkolaš ođastusbarggu čuovvoleapmái. 

5.   Girkoráđđi čujuha viidáseappot ahte stádalaš kulturruđat jagis 2009 juolluduvvojit

      girkolaš kultuvravuoruheapmái. 
6.   Girkoráđđi bivdá dál dárbbašlaš juolludemiid sihke guovddášdásis ja guovlluin vai sáhttá


čađahit Girkočoahkkima mearrádusaid GČ áššis 04/07 Áitojuvvon eallin – oskku vástádus.
Mearrádus:  

Sámi girkoráđđi váldá ovddiduvvon evttohusa diehtun, muhto šálloša go ii leat leamaš 

vejolaš čuovvolit prošeaktavirggiid nuoraidbargui ja álgoálbmotbargui. 

SGR 09/08
Stádabušeahtta 2009. Vuoruheamit Girkoráđđái – 




mearkkašumit
Čoahkkáigeassu 

Girkoráđđi galgá ovdal njukčamánu vuosttaš beaivvi ovddidit bušeahttaevttohusa Kultuvra- ja girko-departementii jahkái 2009. Leat čielggadan daid vuoruhansurggiid gos lea dárbu eanet resurssaide jagis 
2009. Ruđalaš váikkuhusat evttohusain leat meroštallojuvvon 4.9 mill. kruvdnui lassin Oskooahpahusprošeavtta juolludeapmái mii lea 162 mill. kr. 

Evttohus mearrádussii
Girkoráđđi vuoruha čuovvovaš doaibmabijuid vuolábeale namuhuvvon vuoruhansurggiin:

1. Oskooahpahusođastus

2. Searvegotteovdanáhttin

3. Vuoruhit diehtojuohkima ja gulahallama

4. Rekrutteren 


Mearrádus:  

Sámi girkoráđđi váldá ovddiduvvon evttohusa diehtun ja bivdá Girkoráđi erenoamážit 
deattuhit čuovvovačča: 

1) Sámi girkoráđđi lea ilus go sámi dárbbut dahkkojit oainnusin iešguđet oktavuođain 

    ovddiduvvon bušeahttaárvalusas. Ráđđi hálida erenoamážit deattuhit evttohuvvon 

    nuoraid – diakoniija virggi ásaheami.


    Ráđđi hálida maid čujuhit ahte rekrutterenhástalus sámi girkoeallimis lea hui stuoris

2) Ráđđi hálida dasalassin muittuhit ahte maiddái Sámi girkoráđis leat sierra media-
    hástalusait ja bivdá daid váldit mielde Guovddášgirkolašráđiid mediastrategiijain
SGR 10/08
OVF 2008 – juolludeamit sámi girkoeallimii
Čoahkkáigeassu 

OVF (Opplysningsvesenets Fond) ruđaid juolludeapmi dahkkojuvvo lága ”Lov om Opplysningsvesenets Fond, ásahuvvon geassemánu 7. beaivvi, ja Opplysningsvesenets Fond – Tilskudd til kirkelige formål” njuolggadusaid vuođul, mat mearriduvvoje Girkočoahkkimis jagis 1997 (GČ 12/97). Njuolggadusat rievdaduvvoje Girko-čoahkkimis jagis 2000 (GČ 09/00), unnit rievdadus dahkkui Girkočoahkkimis jagis 2002 (GČ 11/02). Girkoráđđi ja bismagotteráđit ožžot jahkásaččat eanet ohcamušaid OVF:ii go dan maid lea vejolaš juolludit. Buorit prošeavttat eai oaččo doarjaga go ruhtasupmi maid hálddašit, lea unnit go dat mii ohccojuvvo. Stuoradiggi, departementa ja Girkočoahkkin bidjet maid vissis rájiid muhtin oassái dan ruhtasupmis mii hálddašuvvo.  

Girkoráđđi ja bismagotteráđit leat OVF juolludemiid doarjjahálddašeaddjit. Dat mearkkaša ahte Girkoráđđi ja bismagotteráđit leat ovddasvástideaddjit addit juolludan rámmaid doarjjavuostáváldiide. Girkuidgaskasaš ráđđi ja Sámi girkoráđđi leat dat geat ožžot doarjaga ja mat sáhttet daid juohkit prošeavttaide daid ruđalaš rámmaid siskkobealde maid Girkoráđđi lea bidjan.  Sámi girkoráđđi juohká prošeavttaide vuoruhansuorggis mii gullá ”Sámi girkoeallimii”. Dán jagi juohká Girkoráđđi 700 000,- kr bargguide sámi girkoeallimis. Buorre oassi dain ruđain mannet bargguide Sámi girkoráđi olis, ja muhtin oassi olggobeale prošeavttaide. 
Mearkkašupmi:

Jearaldahkii mii guoskkai nuoraidbarggu juolludeapmái, čujuhuvvo SGR áššái 14/08 gos nuoraidbarggu gažaldagat meannuduvvojit. 


Mearrádus: 


Sámi girkoráđđi bidjá ruđaid prošeavttaide nugo ovdanboahtá ovddiduvvon 
prošeaktabajilgovas. 

SGR 11/08
Norgga girku višuvdnadokumeanta 2009 – 1.geardde 




meannudeapmi
Čoahkkáigeassu 
Girkolága mielde lea Girkočoahkkimis ovddasvástádus ráhkadit oaivádeaddji plánaid girkolaš oahpahusas, diakoniijas, girkomusihkas ja ekumenalaš doaimmain (§ 24b). Girkočoahkkimis lea maid ovddasvástádus gáhttet ja ovddidit sámi girkoeallima (§ 24). Dasalassin sáhttá departemeanta bidjat vel lassi bargguid: 


Girkočoahkkin čađaha minddár daid bargguid maid Gonagas dahje departemanta  áigges áigái ain  
mearrida (§ 24).

Kultur- ja girkodepartementta juolludanreivves gohččojuvvo Girkoráđđi ovttastahttet Norgga girku plána- ja strategiijabarggu. Departemeantta ágga dasa lea dárbu ovttastahttit iešguđetdásiid plánadokumenttaid:


Ulbmil ovttastahttimiin lea bidjat Girkočoahkkima oktasašstrategiijat Girkoráđi ja daid iešguđetge 
bismagottiid guhkitáigge plánaide (Juolludanreive KGD).
Girkoráđđi oaidná ahte dat buoremusat sáhttá vuhtiiváldojuvvot višuvdnadokumentta ráhkadeami bokte Norgga girkui, ja dan oktavuođas biddjo johtui mannolat masa álbmotválljejuvvon ovddasteaddjit sáhttet searvat dokumentta ovdabargguide, mii galgá dohkkehuvvot Girkočoahkkimis jagis 2008. Oassi dan mannolagas lea meannudit dokumentta máŋgga guovddášgirkolaš ráđiid čoahkkimiin. 


Mearrádus: 


Sámi girkoráđđi ávžžuha Girkoráđi dahkat čuovvovaš mearrádusa: 

· viiddidit višuvdnadokumentta plánaáigodaga guđa jahkái
· joatkit bargat višuvdnadokumenttain dan sadjái go Norgga girku strategiijaplánain
· joatkit bargat Norgga girku višuvdnasátnademiin mii fátmmasta ”- dovddasteaddji, mišunerejeaddji, bálvaleaddji ja sadjás álbmotgirku”, muhto ráhkadit ođđa álgooasi
· doalahit váldomihtuid eanas nugo dat dál leat, muhto joatkit bargat sátnádemiiguin daid kommenttaid vuolggasajis mat ovdanbohte gulaskuddamis ja čoahkkimis
· joatkit bargat viidáseappot oassemihtuid ja vuolitosiid sisdoaluin daid kommeanttaid vuođul mat bohte čoahkkimis
· bargat viidáseappot A veršuvnnain ja ahte dat veršuvdna boahtá ruovttoluotta heivehuvvon hámis viidáseappot meannudeapmái boahtte ráđđečoahkkimis
Sámi girkoráđđi hálida dasalassin addit čuovvovaš mearkkašumiid dan viidáseappot meannudeapmái: 
· višuvnna álgooassái berre árvvoštallat nannoset teologalaš/kristologalaš vuođu 

· SGR vuordá ahte Višuvdnadokumenta jorgaluvvo davvi-, julev- ja lullisámegillii
· váldoulbmila ”rabas” vuolde berre árvvoštallat: Boahtá go sátnádeamis med respekt for ulikheter ovdan ahte valljivuohta lea árvu
SGR 12/08
SGR` čállingotti kantuvrabáiki – stáhtus guovvamánus 2008
Čoahkkáigeassu 

Čielggadeapmi Sámi girkoráđi čállingotti vejolaš sirdimis lea leamaš gulaskuddamis. Ovdalgo áigemearri dievai, leat 34 gulaskuddanvástádusa boahtán.

Eanetlohku gulaskuddanvástádusain dorjot gulaskuddanreivve mas Romsa lei bajemusas SGR` kantuvrabáike-evttohussan.  

Sámi girkoráđđi galgá mearridit makkár báikkiid čállingoddi galgá viidáseappot čielggadit. 


Mearrádus: 

Sámi girkoráđđi váldá gulaskuddanvástádusaid diehtun. Ráđđi bivdá čállingotti 
čielggadit ekonomalaš ja hálddahuslaš váikkuhusaid vejolaš ođđa  kanturbáikái 
fárremii. 


Čállingotti kantuvrra vejolaš fárreheami oktavuođas čielggaduvvojit latnja-
vejolašvuođat ja golut viidáseappot dáin báikkiin: Romsa ja Oslo. 

SGR 13/08
Norgga girku ipmilbálvalusođastus ja sámi girkoeallin
Čoahkkáigeassu 

Girkoráđđi álggahii jagis 2003 ipmilbálvalusođastusa mii plána mielde galgá gárvvistuvvot jagis 2010. Liturgiijat galget sáddejuvvot gulaskuddamii giđabeallái. Ipmilbálvalusođastus guoská maid sámi girkoeallimii. Jorgalit ovdamearkkadihte gástaliturgiija, juobe davvisámegillii ge, lea lávki ovddosguvlui girku barggus ovddidit sámi girkoeallima. Nubbe vejolašvuohta lea ahte liturgiijat ipmilbálvalusođastusas eai jorgaluvvo guđege sámegielaide gulaskuddan- ja geahččalanáigodagas. 

Ferte ain atnit áiggi hárjehallat daid liturgiijaid mat dál leat gávdnamis lulli-, julev- ja davvisámegillii ja mat leat 1920- ja 1978-liturgiijain vuolgán. 


Mearrádus: 


1) Sámi girkoráđđi bivdá Girkoráđi jorgalit gástaliturgiija ja soames ovddas-
   

      
    rohkoslađđasiid ipmilbálvalusođastusa olis davvisámegillii. Dat galgá čuovvut 


    oassin gulaskuddamis. 


2) Ášši sáddejuvvo Girkoráđđái meannudeapmái.


3) Sámi girkoráđđi hálida joatkit bargguin hárjehallat daid liturgiijaid mat dál 


    gávdnojit lulli-, julev- ja davvisámegillii. Dat leat dát liturgiijat mat eanas adnojit 
    sámi ipmilbálvaluseallimis. Bargu galgá viidáseappot ovdánahttojuvvot daid 


    vásihusaid vuođul maid oažžut sámi ipmilbálvalusaid bokte.  

SGR 14/08
Sámi nuoraidbargu 2008
Čoahkkáigeassu 

SGR mearridii áššis 09/04 ásahit fásta sámi nuoraidlávdegotti/girkolaš fierpmádaga Sámi girkoráđi vuollái. Mearrádusas daddjo ahte go ekonomalaš rámmat leat sihkarastojuvvon, ásahuvvo lávdegoddi formálalaččat. Lávdegoddebargguide ruhtaduvvui OVF-ruđaid bokte jagiin 2005-2007. SGR:s lei iežas nuoraidkonsuleanta gii jagis 2007 barggai diimmuid mielde lagabui 20 % virggis. Maŋemus áigodat nammaduvvon dán nuoraid-lávdegottis nogai juovlamánus 2007. 

Nuoraidbargu lea sierra vuoruhansuorgi girkus ja lea áibbas vuđolaš oassi girkus. Sámi nuoraidbargu addá guhkitáigge rekrutterema sámi girkoeallimii. SGR áigu bargat oažžut sámi nuoraidbargui oadjebas ekonomalaš rámmaid. 

Ráđđi ii nammat ođđa SKRU jahkái 2008. SGR váldá vuhtii vásihusaid nuoraidlávdegotti barggus ja vuoruhit nuoraiddoaimmaid ovdalii lávdegoddebarggu. Bargu dahkko ovttasbargguin golbma davimus bismagotte-ráđiiguin. Dasalassin galget nuoraid mearkkašumit váldot mielde bismagotteráđiid bokte sámi girkoeallinplánii. Bargu oažžut sámi sáttatolbmuid Nuoraid girkočoahkkimii vuhtiiváldojuvvo Girkoráđi nuoraidkonsuleanttas. 


Mearrádus: 
1.
Sámi girkoráđđi ásaha konkrehta ovttasbarggu sámi nuoraidbargguin golmma davimus 

bismagotteráđiiguin. GR/SGR čállingoddi vuhtiiváldá nuoraidbarggu čuovvoleami.   

2.
Ođđa sámi nuoraidlávdegoddi ii nammaduvvo jagis 2008. Nuoraidbargu doaimma-
huvvo doaibmabijuid bokte, lávdegoddebarggu haga. Sámi girkoráđđi šálloša go 


nuoraidlávdegoddi ii nammaduvvo. Ráđđi meannuda gažaldaga galgá go nuoraid-
lávdegoddi jotkojuvvot maŋŋil go lávdegotti bargu lea eváluerejuvvon ja go dan dárbu 
lea árvvoštallojuvvon. 

3.
Jagis 2008 biddjojuvvo 15 000 kr OVF-ruđain nuoraidbargui. 

4.
SGR bargá oažžut oadjebas ekonomalaš rámma sámi nuoraidbargguide.

5.
Sámi nuoraidbargu vuhtiiváldojuvvo sámi girkoeallinplánas. Sámi nuoraidbargui 
ráhkaduvvo vuđolaš strategiija dan maŋemus guđa jagi vásihusaid vuođul.
SGR 15/08
Guovddášgirkolaš ráđiid čoahkkinplána 2009
Čoahkkáigeassu 

Guovddášgirkolašráđiid jođihangoddi lea evttohan čuovvovaš áiggiid ráđđečoahkkimiidda jagis 2009: 

1. čoahkkin:

SGR: guovvamánu 25.-26. beivviid

GGR: vahkku 9 (mánnodaga guovvamánu 23. beaivvi. – sotnabeaivái njukčamánu 1. beaivvi) dáhton?
GR vahkku 10:  njukčamánu 5.-6. beivviid 

 

2. čoahkkin:

SGR: miessemánu 25.-26. beivviid dahje miessemánu 13.-14. beivviid

GGR: miessemánu 13.-14. beivviid (guossástallan Tønsbergii)

GR: miessemánu 26.-27. beivviid

 

3. čoahkkin:

SGR: čakčamánu 9.-10. beivviid  

GGR: vahkku 37 (mánnodaga čakčamánu 7. beaivvis – sotnabeaivái čakčamánu 13. beaivái) dáhton? 

GR: čakčamánu 17.-18. beivviid

GČ dollojuvvo skábmamánu 16. beaivvi 


Mearrádus: 

Sámi girkoráđđi mearrida čuovvovaš čoahkkinplána jahkái 2009: 

· 1. čoahkkin guovvamánu 25. – 26. beivviid:


Báiki: Skánit 
· 2. čoahkkin miessemánu 13. – 14. beivviid:


Báiki: Muoffie
· 3. čoahkkin čakčamánu 09. – 10. beivviid:


Báiki: Lijre 

(vej. viiddideapmi girkodoallun bearj-sotn)     
SGR 16/08
ROE-fága. Rievdadanevttohusat Oahpahusláhkii -                     


guladskuddancealkámuš
Čoahkkáigeassu 

Máhttodepartemeanta lea sádden gulaskuddamii rievdadanevttohusaid oahpahusláhkii. ROE-fága ja rámmat fága birra leat árvvoštallojuvvon norgga riekteapparáhtas ja leat maid fievrreduvvon ON` olmmošvuoigatvuođa-komiteái, maŋemus Europálaš olmmošvuoigatvuohtaduopmostullui Strasbourgas. Duopmu mii celkojuvvui geassemánus 29. beaivvi 2007 dadjá ahte norgga vuođđoskuvlla ROE-fága, nugo dilli lei jagis 1997, loavkidii Europeálaš olmmošvuoigatvuohtakonvenšuvnna. Fága lea rievdaduvvon máŋgga geardde dan maŋŋil, ja deháleamos rievdadusat leat čoavdinmearrádus, jávkadeapmi njuolggo čanastagas ulbmilparagráfii ja ahte fága ii galgga sisttisdoallat sárdnideami dahje oskkoldatdaguid.  
Dát evttohuvvon rievdadusat leat váikkuhusat dan duomus mii celkui Olmmošvuoigatvuohta-duopmostuolus Strasbourgas. Giđa mielde ovddiduvvojit evttohusat rievdadit mánáidgárddi ja oahpahusa ulbmila, rievdadeamit oahpahuslágas dasa mii guoská čoavdinriektái ja ROE-fága čanastahkii ja rievdadusat fága fágaplánii. Dáid gulaskuddamiid mannolagas lea Girkoráđđi ovttasbargan eará girkolaš ásahusaiguin. Dat leat: Menighetsfakultetet, Det teologiske fakultetain UiO, IKO Kirkelig pedagogisk senter ja Bismačoahkkin.

Girkoráđi gulaskuddancealkámuš čuovvu daid gulaskuddancealkámušaid mat addoje NAČ:ii 2007:6 Formål for framtida. 
Gulaskuddancealkámušas Rievdadusat oahpahuslágas deattuha Girkoráđđi čuovvovačča:

Girkoráđđi hálida fága mii lea olmmošvuoigatvuođaid mielde. Lea maid buorre go fága galgá leat dábálaš skuvlafágan. Vai fága ii šatta áibbas teorehtalaš ja álmmeheapmi, de fertejit ásahuvvot čoavdinortnegat mat geavadis doibmet bures. Girkoráđđi doarju evttohusa dálá paragráfii lasihit lasáhusa mii dahká ahte skuvlla ovddasvástádus dieđihit maiddái oahpahusa sisdoalu birra buktojuvvo oidnosii.   

ROE-fága lea oahpahuslága §2-4 (fága čileghus) bokte leamaš sierra sadji eará skuvlafágaid ektui. Girkoráđi hálida vuosttemužžan doalahit fága sierra saji oahpahuslágas. Nubbin sáhttá ráđđi miehtat ahte čuovvovaš golbma prinsihpa váldojit oahpahussii vai fága vuođđorámmat sihkarastojuvvojit. Dat guoská oskkoldagaid sadji skuvllas, kvalitatiiva seammadássásaš meannudeapmi buot oskkoldagain ja eallinoainnuin ja kvantitatiiva vealaheapmi kristtalašvuođa viidodaga ektui fágas. Sisdoalu čilgema viidáseappot heive fágaplánii sirdit.  

Ráđđehus lea árvalan rievdadit nama ROE Risttalašvuohta-, oskkoldat- ja eallinoaidnomáhttu namman OEE Oskkoldat, eallinoaidnu ja etihkka. Girkoráđđi ii hálit dakkár nammarievdadeami danne go R` mearkkašupmi lea symbolaguoddi ja dahká kristtalašvuođa saji oainnusin fágas. 

Sámi girkoráđi, Girkuidgaskasaš ráđi ja Girkoráđi mearkkašumit váldojit mielde gulaskuddancealkámušas. 


Mearrádus: 
Sámi girkoráđđi doarju GR` gulaskuddanevttohusa ja ráđis eai leat alddis  mearkkašumiid áššái. 

SGR

